Акафист святой блаженной старице Матроне Московской


КOНДАК 1: 


Избранной Богом от младенческих пелен и даром прозорливости, чудотворения и исцеления благодатию Духа Святаго одаренной, блаженной старице Матроне, нетленным венцем от Господа на небеси увенчанной, соплетем и мы, православные, на земли венец похвальный из песней духовных, ты же, блаженная Мати, прими сие от наших сердец благодарных и яко имущая дерзновение пред Господом, от всяких нас бед, скорбей, болезней и козней вражиих , избави да с любовию поем ти: 


Радуйся, блаженная старице Матроно, предивная чудотворице. 


ИКОС 1: 


Ангелом во плоти в рождестве твоем явилася еси на земли, аще и без телесных очес узрелася еси от всех, но Господь, умудрящий слепцы и праведных любящий, просвети духовные очеса твоя, да явишися предвидящая будущая, яко настоящая и от всяких многообразных болезней страждущих исцеляющая. Мы же за сие зовем ти, мати, таковая: 


Радуйся, от младенчества Богом избранная. Радуйся, благодатию Духа Святаго от пелен осиянная. Радуйся, дарованием чудотворения из млада наделенная. Радуйся, премудростию от Бога свыше одаренная. Радуйся, телесных очес лишенная, очесами душевными просвещенная. Радуйся, паче зрячих и мудрецов века сего Богом умудренная. Радуйся, блаженная старице Матроно, предивная чудотворице. 


КOНДАК 2: 


Видяще иерей и людие предстоящие при крещении Твоем исшедший из Святой купели столп аки пара и обоняше благоухание велие в храмине при сем, познавше тя праведницу, дарованную от Бога на землю, прославили Бога, творящего дивная и преславная в людех своих, ангельскою песнею: Аллилуия. 


ИКОС 2: 


Разум имея свыше просвещенный, крестивший тя иерей Божий позна, яко чадо крещаемое от него, есть сосуд Божия благодати и тя младенцем Святым нарече. От нашего же усердия приносим ти похвалы сия: 


Радуйся, чадо Богом дарованное. Радуйся, от Святой купели благодатию Святаго Духа облагоуханная. Радуйся, крестившим тя священнослужителем Божиим от рождения твоего Святою нареченная. Радуйся, крестом святым на теле своем Богом запечатленная. Радуйся, даром чудотворения от Бога прославленная на земли. Радуйся, венцем неувядаемым от Господа увенчанная на небеси. 


Радуйся, блаженная старице Матроно, предивная чудотворице. 


КOНДАК 3: 


Силою Вышняго в младенчестве святая со одра своего к иконам святым переносилася еси, радуяся, яко со другисвоя, лепетом уст своих славила Бога, навыкшаго из уст младенец совершати хвалу Себе, чистым сердцем поя Ему: Аллилуия. 


ИКОС 3: 


Имуще от Бога дар прозорливости, еще в раннем отрочестве лишенная телесных очес, духовными открытыми очесами предсказывала людям будущия яко настоящая, терпя за сие насмешки и поругания от родных и близких слышащих, от верных же приими сицевая: 


Радуйся, дивная прозорливице. Радуйся, невидимых и далече сущих неложная предсказательнице. Радуйся,пророческим дарованием от Бога наделенная. Радуйся, даром сим многия утешавшая. Радуйся, за исцеление болящих нечесого же от них взимавшая. Радуйся, насмешки и укорение за сие без ропота терпевшая. 


Радуйся, блаженная старице Матроно, предивная чудотворице. 


КOНДАК 4: 


Буря недоумения и смятения обыде мя, како возмогу восхвалити и прославити житие святой праведницы, аще не Господь, дивный во святых своих, молитвами блаженной старицы вразумит мя, да воспою Ему и аз за сие хвалебную песнь: Аллилуия. 


ИКОС 4: 


Слышавше людие от тебе, мати Матроно, предсказания о имеющих с ними в житии быти, стекаху к тебе с недоумениями, скорбями и печалями своими и утешение и совет благоразумен приимше, благодарим тя зовуще: 


Радуйся, заблуждений и неразумений наших добрая вразумительнице. Радуйся, печалей наших утолительнице. Радуйся, скорбей наших утешительнице. Радуйся, благочестия учительнице. Радуйся, благая безсеребренице. Радуйся, недугов всяческих прогонительнице. 


Радуйся, блаженная старице Матроно, предивная чудотворице. 


КOНДАК 5: 


Боготечной звездочкой явилася еси Мати блаженная Матроно в стольном граде Москве, яко странница не имущая зде пребывающаго града, с места на место иное переселялася еси, неся недоумевающим - вразумление, страждущим - ослабу, больным - исцеление, да благодарственно зовут за сие Богу: Аллилуия. 


ИКОС 5: 


Видевше обильную реку чудес и исцелений от тебе истекающую Божиею благодатию: хромым хождение дарующую, расслабленным и на одре лежащим - исцеление, от бесноватых - духов злобы прогнание, устремишися к тебе, мати, яко к источнику чудес неисчерпаемому, страждущие и болящия и напоившись обильно, утешенные и исцеленныя, умиленным сердцем возопиша Тебе: 


Радуйся, праведница, от Бога нам ниспосланная. Радуйся, целительнице, вся недуги наши исцеляющая. Радуйся, душеполезными советами нам помогающая. Радуйся, вся наша сомнения и недоумения скоро разрешающая. Радуйся, бесов от человек страждущих изгоняющая. Радуйся, на путь правый, к Богу ведущий, нас наставляющая. 


Радуйся, блаженная старице Матроно, предивная чудотворице. 


КOНДАК 6: 


Проповедником святости и праведности жития твоего, блаженная старице, явился еси святый отец Иоанн Кронштадтский, повелевая верующим людем в храме расступитися и пропустите к нему юную отроковицу Матрону, именуя ее своей сменой и восьмым столпом России. И прославиша слышавшие Господа о сем, возглашающе Ему небесную песнь: Аллилуия. 


ИКОС 6: 


Возсия в сердцах неведующих Бога и грехи многими прогневляющих Его, молитвами твоими свет благодати Божия и видя чудеса, тобою совершаемые, обращахуся ко Господу, ублажающе блаженную старицу сими славословиями: 


Радуйся, чудесы твоими Бога прославляющая. Радуйся, познание Бога, величие Его и славу в них нам открывающая. Радуйся, души неверующих к Богу обращающая. Радуйся, сердца неверием помраченныя светом Божиим просвещающая. Радуйся, покаянию и заповедем Божиим нас научающая. Радуйся, прославляти и благодарити за все Господа нас вразумляющая. 


Радуйся, блаженная старице Матроно, предивная чудотворице. 


КOНДАК 7: 


Хотя милосердный Господь в последния сия времена спасти творение свое, егда вся сила вражия за отступление от Бога и нераскаянность во многочисленных грехах и пороках, восстала на творение Божие, посылает в грешный мир угодников Своих. Таковою подвижницею и молитвенницею и явилася еси блаженная старица Матрона. Прославим же милосердие Божие к нам, грешным, благодарно поюще Ему: Аллилуия. 


ИКОС 7: 


Новую и дивную дарова Господь людям российстем заступницу молитвенницу, целительницу и ходатаицу за них к Богу по отшедших от мира сего отцах святых Оптиной пустыни Льве, Макарии, Амвросии и Иоанне Кронштадтском, подвизаяй угоднице Своей блаженной старице Матроне воспевати сице: 


Радуйся, спасения нашего к Богу ходатаице. Радуйся, о прощении грехов наших Судии праведнаго умилостивительнице. Радуйся, святых храмов и монастырей усердная посетительнице. Радуйся, беспомощных и безнадежных больных и обидимых ниспосланная Богом покровительнице. Радуйся, с силами бесовскими и кознями их непрестанная воительнице. Радуйся, бескровная мученица Христова, над злейшим мучителем - диаволом победительнице. 


Радуйся, блаженная старице Матроно, предивная чудотворице. 


КOНДАК 8: 


Странное чудо бысть неверующим и неразумным, како слепая может видити и знати не точию настоящая, но и будущая, не ведуще силы Божией в немощи человеческой совершаемой, ни ежи пети Богу: Аллилуия. 


ИКОС 8: 


Вся быше святая в Бозе, аще телом и в мире сем грешном многими верными и неверными, благочестивыми и нечестивыми бяше всегда окружаема, никого же безучастия и утешения не отринула от себя, терпя от многих досаждения и обиды, изгнание, скорби и укорение, не сетуя о сем, но за все благодаря Бога, понуждая нас терпеливо нести крест свой, блаженной же приносити благохваления таковая: 


Радуйся, многие скорби и болезни за исцеление недужных претерпевшая. Радуйся, в борьбе с духи нечистыми все житие свое проводившая. Радуйся, от злых людей за сие хождения лишившаяся. Радуйся, в молитве усердной непрестанно пребывавшая. Радуйся, сидя на кулачке, склонившись, почивавшая. Радуйся бодрствуя духом, вся ночи в молитве проводившая. 


Радуйся, блаженная старице Матроно, предивная чудотворице. 


КOНДАК 9: 


Всякия скорби и болезни претерпела еси мати Матроно, непрестанно боряся с силами тьмы, изгоняя их от одержимых нечистыми духами, изобличая козни и коварства их и никогда же не пороптала на сие, продолжая до самой смерти помогать страждущим, болящим и скорбящим, выну поя Господу Богу, укрепляющему тя силою Своею: Аллилуия. 


ИКОС 9: 


Вития многовещанные не возмогут достодолжно постигнути данных Богом тебе свыше даров благодати Духа Святаго и описати и прославити всю святость жития твоего и чудес силою Божиею тобою совершаемых, тем паче наше малоумие како может постигнути судьбы Божия на тебе совершаемыя и грешными устами нашими воспети и прославити тя, блаженная мати, но хотя по слову псалмопевца хвалити Бога во святых Его, подвизаемые сердечною любовию к тебе, дерзаем на сие похваление и зовем ти: 


Радуйся, нищая духом, яко таковых есть Царство Небесное. Радуйся, узким и тернистым путем шествовшая. Радуйся, яко птица небесная с места на место перелетавшая. Радуйся, аще и птицы небесныя гнезда имут, ты же ни храмины, ни сокровищ себе на земле не стяжавшая. Радуйся, Сыну Божию, не имевшему где главу преклонити, уподобилася еси на земли. Радуйся, яко с Ним ныне в обителях райских вселилася на небеси. 


Радуйся, блаженная старице Матроно, предивная чудотворице. 


КOНДАК 10: 


Спасти хотя многия людие от страданий телесных и душевных недуг, вся ночи проводила еси, праведница Божия, коленопреклоняяся в молитве, прося помощи и силы укрепления у Господа нашего Иисуса Христа, в земном странствии Своем преклонявшему колена в молитве пред Отцем Небесным, поюще со ангелы Ему: Аллилуия. 


ИКОС 10: 


Стена и покров была еси при жизни, блаженная мати, всем к тебе в нуждах и скорбех прибегающим, но и по смерти не престала еси ходатайствовати пред Богом о людех, с верою приходящих на могилку твою. Услыши, благая мати, ныне и нас, многогрешных скорьбми, болезнями и многими печалями одержимых и потщися на помощь к нам святыми своими молитвами, умилостивляя благоутробного Господа о всех, к тебе вопиющих: 


Радуйся, теплая за нас Богу молитвеннице. Радуйся, усердная о нас, грешных, к Богу предстательнице. Радуйся, болезни и скорби терпети благодарно нас вразумляющая. Радуйся, мысли благия в недоумениях наших на сердце нам полагающая. Радуйся, молитвою твоею спастися нам помогающая. Радуйся, далече телом от тебе сущих, но от души усердно тебе призывающих, не оставляющая. 


Радуйся, блаженная старице Матроно, предивная чудотворице. 


КOНДАК 11: 


Пение неземное, ангельское слышиши ныне мати честная Матроно, еще на земли живущая сподобившаяся, невидима для окружающих, беседовати со ангелы небесными, научи и нас, недостойных, како подобает славити Бога в Троице почитаемого:Отца и Сына и Святаго Духа, Ему же непрестанно на небеси воинства небесная велегпасно поют: Аппипуия. 


ИКОС 11: 


Светозарным светом сияет житие твое, блаженная старица Матроно, освещая мрак многосуетнаго мира сего, и влечет к себе души наша, да озарятся и они хотя малою лучею благодати Божией и возмогут пройти богоугодно скорбный и тесный жизненный путь и достигнути до врат Царствия Божия, идеже ты, мати, ныне, веруем, вселилася еси, услыши глас к тебе зовущих: 


Радуйся, светильниче Божий, нас и по смерти просвещающий. Радуйся, бисере честный, блистанием святыни твоея нас озаряющий. Радуйся, светом дел твоих добрых в православии нас укрепляющая. Радуйся, цвете благовонный Духом Святым души наша облагоухающий. Радуйся, все житие твое свято и праведно. Радуйся, и смерть твоя перед Богом честная. 


Радуйся, блаженная старице Матроно, предивная чудотворице. 


КОНДАК 12: 


Благодать Божию обильно еще от пелен восприяла еси, мати блаженная, я же выну пребывала еси с тобою по вся дни жизни: недуги исцеляя, бесов изгоняя, невидимое и далече сущая предсказуя и на спасение всех наставляя. Веруем несомненно, яко и по смерти благодать сия наипаче пребывает с тобою, сего ради припадая молимся: не лиши и нас, еще странствующих на земли, помощи твоея и заступления, прося Господа помиловати и спасти всех, усердно Ему возносящих во святых храмах наших торжественное пение: Аллилуия. 


ИКОС 12: 


Поюще чудеса твоя, мати Матроно, восхваляем Бога, даровавшему тебе благодать таковую и с пророком Давидом псаломски вопием тебе: 


Радуйся, яко правым подобает похвала. Радуйся, яко Господь любит праведники. Радуйся, яко Господь умудряет слепцы. Радуйся, яко хранит Господь вся любящия Его. Радуйся, яко Господь благоволит в людях своих. Радуйся, яко Господь волю боящихся Его сотворит и молитву их услышит и спасет я. Радуйся, яко восхваляти преподобнии во славе и возрадуются на ложах своих. 


Радуйся, блаженная старице Матроно, предивная чудотворице. 


КОНДАК 13 


О, блаженная мати, услыши ныне воспеваемое наше тебе хвалебное пение и моление, обещавшая и по смерти слышати вопиющих к тебе и испроси у Спасителя нашего Господа Иисуса Христа грехов наших прощения, христианския кончины жизни нашея и доброго ответа на страшном судище Его, дабы и мы со всеми помилованными Богом сподобились в селениях райских славити Святую Троицу красным пением: Аллилуия. 


( Сей КОНДАК читаем трижды и по сем читаем ИКОС 1 и КОНДАК 1 ) 


МОЛИТВА 


О, блаженная мати Матроно, услыши и приими ныне нас, грешных, молящихся к тебе, навыкшая во всем житии твоем приимати и выслушивати всех страждущих и скорбящих с верою и надеждою к твоему заступлению и помощи прибегающих, скорое поможение и чудесное исцеление всем подавая, да не оскудеет и ныне милосердие твое к нам, недостойным, мятущимся в многосуетном мире сем и нигде не обретающих утешения и сострадания в скорбех душевных и помощи в болезнех телесных, исцели болезни наша, избави от искушений и мучительства дьявольского страстно воюющего, помоги донести житейский свой Крест, снести вся тяготы жития и не потерять в нем образ Божий, веру православную до конца дней наших сохранити, упование и надежду на Бога крепкую имети и нелицемерную любовь к ближним, дабы помоги нам по отшествии из жития сего достигнути Царствия Небесного со всеми угодившими Богу, прославляя милосердие и благость Отца Небесного, в Троице славимаго: Отца и Сына и Святаго Духа во веки веков. Аминь. 


�
Акафист благодарственный��СЛАВА БОГУ ЗА ВСЕ


��Кондак 1��Нетленный Царю веков, содержащий в деснице Своей все пути жизни человеческой силою �спасительного промысла Твоего! Благодарим Тебя за все ведомые и сокровенные благодеяния Твои, �за земную жизнь и за небесные радости Царства Твоего будущего. Простирай нам и впредь Твои �милости, поющим:�Слава Тебе, Боже, во веки.��Икос 1��Слабым, беспомощным ребенком родился я в мир, но Твой Ангел простер свои светлые крылья, �охраняя мою колыбель. С тех пор любовь Твоя сияет на всех путях моих, чудно руководя меня к свету �вечности. Славлю щедрые дары Твоего промысла, явленные мне с первого дня и доныне.�Благодарю и взываю со всеми, познавшими Тебя:�Слава Тебе, призвавшему меня к жизни.�Слава Тебе, явившему красоту вселенной.�Слава Тебе, раскрывшему предо мной небо и землю как великую книгу премудрости.�Слава Твоей вечности среди мира временного.�Слава Тебе за тайные и явные милости Твои.�Слава Тебе за каждый вздох груди моей.�Слава Тебе за каждый шаг жизни, за каждое мгновение радости.�Слава Тебе, Боже, во веки.��Кондак 2��Господи, хорошо гостить у Тебя: благоухающий воздух, горы, простертые в небо, воды, как �беспредельные зеркала, отражающие золото лучей и легкость облаков. Вся природа таинственно �шепчется, вся полна ласки. И птицы и звери носят печать Твоей любви. Благословенна мать земля с ее �скоротекущей красотою, пробуждающая тоску по вечной отчизне, где в нетленной красоте зовут: �Аллилуиа!��Икос 2��Ты ввел нас в эту жизнь, как в чарующий рай. Мы увидели небо, как глубокую синюю чашу, в лазури �которой звенят птицы, мы услыхали умиротворяющий шум леса и сладкозвучную музыку вод, мы ели �благоуханные сладкие плоды и душистый мед. Хорошо у Тебя на земле, радостно у Тебя в гостях.�Слава Тебе за праздник жизни.�Слава Тебе за благоухание ландышей и роз.�Слава Тебе за сладостное разнообразие ягод и плодов.�Слава Тебе за алмазное сияние утренней росы.�Слава Тебе за светлую улыбку пробуждения.�Слава Тебе за земную жизнь, предвестницу небесной.�Слава Тебе, Боже, во веки.��Кондак 3 ��Силою Духа Святого объят каждый цветок, тихое веяние аромата, нежность окраски, красота Великого �в малом. Хвала и честь животворящему Богу, простирающему луга, как цветущий ковер, венчающему �поля золотом колосьев и лазурью васильков, а души - радостью созерцания.�Веселитесь и пойте Ему: Аллилуиа!��Икос 3 ��Как Ты прекрасен в торжестве весны, когда воскресает вся тварь и на тысячи ладов радостно взывает �к Тебе! Ты - источник жизни. Ты - победитель смерти. При свете месяца и пении соловья стоят долины и �леса в своих белоснежных подвенечных уборах.�Вся земля - невеста Твоя, она ждет Тебя, Нетленного Жениха. Если Ты траву так одеваешь, то как нас �преобразишь в будущий век воскресения, как просветятся наши тела, как засияют души!�Слава Тебе, изведшему из темноты земли разнообразие красок, вкуса и аромата!�Слава Тебе за радушие и ласку всей природы Твоей!�Слава Тебе за то, что Ты окружил нас тысячами Твоих созданий.�Слава Тебе за глубину Твоего разума, отпечатленного во всем мире.�Слава Тебе, благоговейно целую следы Твоей незримой стопы.�Слава Тебе, зажегшему впереди яркий свет вечной жизни.�Слава Тебе за надежду бессмертной нетленной красоты.�Слава Тебе, Боже, во веки.��Кондак 4��Как Ты услаждаешь думающих о Тебе, как животворно Слово Твое святое! Мягче елея и сладостней �сота беседа с Тобой. Окрыляет и живит молитва к Тебе. Каким трепетом тогда наполняется сердце, и �как величава и разумна становится природа и вся жизнь! Где нет Тебя - там пустота. Где Ты - там �богатство души, там живым потоком изливается песнь: Аллилуиа!��Икос 4 ��Когда на землю сходит закат, когда воцаряется покой вечернего сна, в тишине угасающего дня я вижу �чертоги Твои под образом сияющих палат, в облачном сиянии зари. Огонь и пурпур, золото и лазурь �пророчески говорят о неизреченной красоте Твоих селений, таинственно зовут: пойдем к Отцу!�Слава Тебе в тихий час вечера.�Слава Тебе, излившему миру великий покой.�Слава Тебе за прощальный луч заходящего солнца.�Слава Тебе за отдых благодатного сна.�Слава Тебе за Твою близость во мраке, когда далек весь мир.�Слава Тебе за умиленные молитвы растроганной души.�Слава Тебе за обещанное пробуждение к радости вечного невечернего дня.�Слава Тебе, Боже, во веки.��Кондак 5��Не страшны тому бури житейские, у кого в сердце сияет светильник Твоего огня. Кругом непогода и �тьма, ужас и вой ветра. А в душе тишина и свет, там тепло и покойно, там Христос!�И сердце поет: Аллилуиа!��Икос 5��Я вижу небо Твое, сияющее звездами. О, как Ты богат, сколько у Тебя света! Лучами далеких светил �смотрит на меня вечность. Я так мал и ничтожен, но со мною Господь, Его любящая десница всюду �хранит меня.�Слава Тебе за непрестанные заботы обо мне.�Слава Тебе за промыслительные встречи с людьми.�Слава Тебе за любовь родных, за преданность друзей.�Слава Тебе за кротость животных, служащих мне.�Слава Тебе за светлые минуты моей жизни.�Слава Тебе за ясные радости сердца.�Слава Тебе за счастье жить, двигаться, созерцать!�Слава Тебе, Боже, во веки.��Кондак 6��Как Ты велик и близок в мощном движении грозы. Как видна Твоя могучая рука в изгибах ослепительных �молний. Дивно величие Твое. Глас Господень над полями и в шуме лесов, глас Господень в торжестве �громов и дождя, глас Господень над водами многими. Хвала Тебе в грохоте огнедышащих гор. Ты �сотрясаешь землю, как одежду. Ты вздымаешь до небес волны морские. Хвала смиряющему �человеческую гордыню, исторгающему покаянный вопль: Аллилуиа!��Икос 6��Как молния, когда осветит чертоги пира, то после нее жалкими кажутся огни светильников, так Ты �внезапно блистал в душе моей во время самых сильных радостей жизни. И после молниеносного света �Твоего какими бесцветными, темными, призрачными казались они, душа рвалась за Тобою! �Слава Тебе, край и предел высочайшей человеческой мечты.�Слава Тебе за нашу неутолимую жажду богообщения.�Слава Тебе, вдохнувшему в нас неудовлетворенность земным!�Слава Тебе, вложившему в нас вечную тоску по небу!�Слава Тебе, облекшему нас тончайшими лучами Твоими.�Слава Тебе, сокрушившему власть духов тьмы, обрекшему на уничтожение всякое зло.�Слава Тебе за откровения Твои, за счастье чувствовать Тебя и жить с Тобою.�Слава Тебе, Боже, во веки.��Кондак 7


�В дивном сочетании звуков слышится зов Твой. Ты открываешь нам преддверие грядущего рая в �мелодичности пения, в гармонических тонах, в высоте музыкальных красот, в блеске художественного �творчества. Все истинно прекрасное могучим призывом уносит душу к Тебе, заставляет восторженно �петь: Аллилуиа!��Икос 7 ��Наитием Святого Духа Ты озаряешь мысль художников, поэтов, гениев науки. Силой Сверхсознания они �пророчески постигают законы Твои, раскрывая нам бездну творческой премудрости Твоей. Их дела �невольно говорят о Тебе. О, как Ты велик в Своих созданиях! О, как Ты велик в человеке!�Слава Тебе, явившему непостижимую мудрость в законах вселенной.�Слава Тебе - вся природа полна знаков Твоего бытия.�Слава Тебе за все, открытое нам по благости Твоей.�Слава Тебе за то, что Ты сокрыл по мудрости Твоей.�Слава Тебе за гениальность человеческого ума.�Слава Тебе за животворную силу труда.�Слава Тебе за огненные языки вдохновения.�Слава Тебе, Боже, во веки.��Кондак 8��Как близок Ты во дни болезней. Ты Сам посещаешь больных, Ты склоняешься у страдальческого ложа, �и сердце беседует с Тобою. Ты миром осеняешь душу во время тяжких скорбей и страданий. Ты �посылаешь нежданную помощь. Ты - Утешитель, Ты - Любовь испытующая и спасающая. Тебе поем �песнь: Аллилуиа!��Икос 8��Когда я в детстве первый раз сознательно призвал Тебя, Ты исполнил мою молитву, и душу осенил �благоговейным покоем. Тогда я понял, что Ты благ и блаженны прибегающие к Тебе. Я стал призывать �Тебя снова и снова и ныне зову:�Слава Тебе, исполняющему во благо желания мои.�Слава Тебе, бодрствующему надо мной день и ночь.�Слава Тебе, прежде прошения посылающему обилие благ.�Слава Тебе, врачующему скорби и утраты целительным течением времени.�Слава Тебе - с Тобою нет безнадежных потерь, Ты даруешь всем вечную жизнь.�Слава Тебе, Ты одарил бессмертием все доброе и высокое, обещал нам желанную встречу с �умершими!�Слава Тебе, Боже, во веки.��Кондак 9��Отчего вся природа таинственно улыбается во дни праздников Твоих? Отчего тогда в сердце �разливается дивная легкость, ни с чем земным не сравнимая, и самый воздух алтаря и храма �становится светоносным? Это веяние благодати Твоей, это отблеск Фаворского света, когда небо и �земля хвалебно поют: Аллилуиа!��Икос 9��Когда Ты вдохновлял меня служить ближним, а душу озарял смирением, тогда один из бесчисленных �лучей Твоих падал на мое сердце, и оно становилось светоносным, как железо в огне. Я видел Твой �таинственный неуловимый Лик.�Слава Тебе, преображающему нашу жизнь делами добра.�Слава Тебе, запечатлевшему несказанную сладость в каждой заповеди Твоей.�Слава Тебе, явно пребывающему там, где благоухает милосердие.�Слава Тебе, посылающему нам неудачи и скорби, дабы мы были чутки к страданиям других.�Слава Тебе, положившему великую награду в самоценности добра.�Слава Тебе, приемлющему каждый высокий порыв.�Слава Тебе, возвысившему любовь превыше всего земного и небесного.�Слава Тебе, Боже, во веки.��Кондак 10��Разбитое в прах нельзя восстановить, но Ты восстанавливаешь тех, у кого истлела совесть, но Ты �возвращаешь прежнюю красоту душам, безнадежно потерявшим ее. С Тобою нет непоправимого. Ты �весь любовь. Ты - Творец и Воссоздатель. Тебя хвалим песнью: Аллилуиа!��Икос 10��Боже мой, ведый отпадение гордого ангела денницы, спаси меня силою благодати Твоей! Не дай мне �отпасть от Тебя; не дай забыть все Твои благодеяния и дары. Обостри мой слух, дабы во все минуты �жизни я слышал Твой таинственный голос и взывал к Тебе, вездесущему:�Слава Тебе за промыслительное стечение обстоятельств.�Слава Тебе за благодатные предчувствия.�Слава Тебе за указания тайного голоса.�Слава Тебе за откровения во сне и наяву.�Слава Тебе, разрушающему наши неполезные замыслы.�Слава Тебе, страданиями отрезвляющему нас от угара страстей.�Слава Тебе, спасительно смиряющему гордыню сердца.�Слава Тебе, Боже, во веки.���Кондак 11��Через ледяную цепь веков я чувствую тепло Твоего Божественного дыхания, слышу струящуюся кровь. �Ты уже близок, цепь времени распалась, я вижу Твой Крест, Он ради меня. Мой дух - прах пред Крестом: �здесь торжество любви и спасения, здесь не умолкает во веки хвала: Аллилуиа!��Икос 11��Блажен, кто вкусит вечерю во Царствии Твоем, но Ты уже на земле приобщил меня этого блаженства. �Сколько раз Ты простирал мне Божественной десницей тело и кровь Твою, и я, многогрешный, �принимал эту святыню и чувствовал Твою любовь, несказанную, сверхъестественную!�Слава Тебе за непостижимую, живительную силу благодати.�Слава Тебе, воздвигшему Церковь Твою как тихое пристанище измученному миру.�Слава Тебе, возрождающему нас животворящими водами крещения.�Слава Тебе, Ты возвращаешь кающимся чистоту непорочных лилий.�Слава Тебе, неиссякаемая бездна прощения.�Слава Тебе, за чашу жизни, за хлеб вечной радости.�Слава Тебе, возведшему нас на небо.�Слава Тебе, Боже, во веки.��Кондак 12��Я видел много раз отражение славы Твоей на лицах умерших. Какой неземной красотой и радостью �светились они, как воздушны, нематериальны были их черты! Это было торжество достигнутого счастья �и покоя. Молчанием они звали к Тебе. В час кончины моей просвети и мою душу, зовущую: Аллилуиа!��Икос 12��Что моя хвала пред Тобою?! Я не слыхал пения херувимов, это удел высоких душ, но я знаю, как хвалит �Тебя природа. Я созерцал зимой, как в лунном безмолвии вся земля тихо молилась Тебе, облеченная в �белую ризу, сияя алмазами снега. Я видел, как радовалось о Тебе восходящее солнце, и хоры птиц �гремели Тебе хвалу. Я слышал, как таинственно о Тебе шумит лес, поют ветры, журчат воды, как �проповедуют о Тебе хоры светил своим стройным движением в бесконечном пространстве. Что моя �хвала!�Природа послушна Тебе, а я - нет, но пока живу и вижу Твою любовь, хочу благодарить, молиться и �взывать: �Слава Тебе, показавшему нам свет.�Слава Тебе, возлюбившему нас любовию глубокою, неизмеримою, божественною.�Слава Тебе, осеняющему нас светлыми сонмами ангелов и святых.�Слава Тебе, Всесвятый Отче, заповедовавший нам Твое Царство!�Слава Тебе, Искупителю Сыне, возродивший нас Кровию Своею.�Слава Тебе, Святый Душе, животворящее солнце будущего века.�Слава Тебе за все, о Троице Божественная, всеблагая.�Слава Тебе, Боже, во веки.��Кондак 13��О всеблагая и животворящая Троице! Прими благодарения за все милости Твои и яви нас достойными �Твоих благодеяний, дабы умножив вверенные нам таланты, мы вошли в вечную радость Господа �своего с победной хвалой: Аллилуиа! Аллилуиа! Аллилуиа! �(Читается трижды)�


�
Въ похвалу угоднице Божiей


блаженной Евдокiи Чудиновской.





тропарь, гласъ 1.





Благую часть послушанiя Христу Богу избравши, и Того стопамъ отъ юности путемъ крестнымъ последовавши, козни вражiя молитвою и постомъ сокрушила eси, и Духа Святаго дарами украсилася eси, блаженная Евдокiе: молися стране нашей даровати миръ, и сыновомъ Российскимъ спастися.





кондакъ, гласъ 3.





Ловленiя мирскаго избегшую, целомудрiя красотою и терпенiя венцемъ украшенную, богомудрую Евдокiю блаженную, людiе восхвалимъ: та бо съ лики святыхъ всехъ Спасу предстоитъ, просящи даровати умиренiе миру, и душамъ нашимъ велiю милость.





икосъ.





Гласъ Христовъ, во святемъ Евангелiи реченный, блаженная Евдокiе, услышала eси, глаголющий: иже погубитъ душу свою Мене ради, той спасетъ ю. Сего ради на всякъ день скорби, беды и болезни безъ роптанiя претерпевая, обрела eси душу твою смиренiемъ, аки бисеры многоценными украшенную. Темже и приходящимъ къ тебе утешенiемъ была eси, къ пользе душевней назиданiя съ кротостiю подавая. О насъ, къ тебе взывающихъ, Господу помолися, просящи даровати умиренiе миру, и душамъ нашимъ велiю милость.


�
Акафистъ


блаженной Евдокiи Чудиновской.


Кондак 1.





Избранной угоднице Христа Бога нашего блаженной Евдокiи составимъ похвалу, зряше ю аки звезду новую на тверди Церковней возсiявшую, и насъ заблуждшихъ и тёмныхъ къ Солнцу Правды отъ Девы явившемуся приводящую. Сiю днесь вернии сошедшеся, воспети потщимся, предъ честнымъ eя образомъ со умиленiемъ и радостiю зовуще: радуйся, блаженная мати Евдокiе, за ны грешныя ко Спасу всехъ молитвеннице усердная. 


 


Икосъ 1.





Ангеломъ светлымъ, хранителемъ твоимъ, отъ смерти наглыя сохранена была eси, Евдокiе, eгда младенцу ти eще сущу, звери дивiи раны ти причиняху, и паче онехъ лютейшiе разбойницы обиды ти деяху, отъ близкихъ твоихъ разлучая, и съ собою въ чаще безлюдней удержавая. Ты же, блаженная, на eдинаго Господа надежду имея, лютости сихъ избегла eси. Сицевое убо твое въ напастехъ онехъ терпенiе прославляюще, вси взываемъ:


Радуйся, отъ младенчества твоего скорби многи и болезни понесшая; 


 Радуйся, яко терпенiемъ сихъ добръ навыкъ крестоношенiя приобретшая;


Радуйся, путемъ кротости ходившая и темъ земли живыхъ блаженно достигшая;


Радуйся, Христа Iисуса Сладчайшаго надеждою и крепостiю своею всегда имевшая;


Радуйся, яко до кончины житiя твоего за Подвигоположникомъ Христомъ неуклонно следовала eси;


Радуйся, яко многий  и добрый плодъ въ терпенiи Небесному Жениху принесши, съ мудрыми девами въ чертогъ веселiя нескончаемого вошла eси;


Радуйся, блаженная мати Евдокiе, за ны грешныя ко Спасу всехъ молитвеннице усердная.





Кондак 2. 





Видя Господь души твоея доброту, Евдокiе блаженная, сосудъ избранъ отъ юности тя приуготовляше, eгда скорбми и напастьми многими испытуема была eси, да аки злато въ горниле вмале искушена бывши, большiя чести сподобишися, въ невечернемъ дни вечнемъ воспевая: Аллилуйя.





Икос 2.





Разумъ светомъ заповедей Христовыхъ просвещенъ имела eси, Евдокiе незлобивая, eгда злодеевъ оных простила eси, и якоже Христосъ за распинателей, тако и ты за обидящихъ тя молилася eси. Сего ради и мы, таковой любви твоей ко врагамъ дивяшеся, вопiемъ ти:


Радуйся, яко злоба мира сего суетнаго очей сердца твоего помрачити не возможе; 


Радуйся, яко любве христовы красота душу твою просветила eсть;


Радуйся, горькую чашу сиротства испившая; 


Радуйся, роптанiемъ или досадою никогда же Бога прогневавшая; 


Радуйся, яко отъ инородцевъ связана сущи, по каменiемъ влекома была eси;


Радуйся, яко терзанiе то претерпевши, не озлобилася eси, но паче о прощенiи обидевшихъ тя ходатайствовала eси;


Радуйся, блаженная мати Евдокiе, за ны грешныя ко Спасу всехъ молитвеннице усердная.





Кондакъ 3.





Силою свыше укрепляема, труды тяжкiе за послушанiе домашнимъ твоимъ понесла eси, сего ради отъ Христа Владыки, труждающихся къ Себе призывающего, утешаема была eсть, eгда изъ глубины сердечныя взывала eси eму: аллилуйя.





Икосъ 3.





Имея во устехъ и сердце твоемъ молитву теплую къ Богоматери, скоро услышана Ею была eси, Евдокiе, eгда на поле льняномъ труждаяся и зело изнемогши, виденiе жены светлыя и кроткiя тебе явися, яже труждащеся съ тобою и словесы тихими и любезными тебе утешаше. Отъ насъ же, въ нераденiи сущихъ, прiими малыя сiя похвалы:


Радуйся, въ трудехъ неленостныхъ житiе проводившая;


Радуйся, съ труды телесными теплую молитву сердечную добре сочетавшая;


Радуйся, небеснымъ явленiемъ зело обрадованная;


Радуйся, яко ныне и сама ты изнемогающимъ въ трудехъ непосильныхъ помошницею являешися;


Радуйся, яко труды своими непрестанными повеленiе апостола: аще кто не труждается, да не яст, ленивымъ намъ напоминаеши;


Радуйся, яко въ лютыхъ обстоянiяхъ умъ свой къ Богу въ молитве возвышати насъ научаюши;


Радуйся, блаженная мати Евдокiе, за ны грешныя ко Спасу всехъ молитвеннице усердная.





Кондакъ 4.





Бюрю клеветы и злословiя воздвиже на тя лукавый супостатъ, eгда чрезъ языки льстивыя доносъ ложный на тя учини, аки блудницу тя представляя, и чрезъ то поношенiе и водою студенною истязанiе устрои. Ты же, Евдокiе смиренная, въ невинномъ страданiи твоемъ, Богу, тайная сердецъ ведущему, воспевала eси: аллилуйя.


 


Икосъ 4.





Слышаша людiе мнози безвинное истязанiе твое, Евдокiе, eгда на мразе лютомъ водою обливаема была eси, тогда зрящiи тя умилишася сердцемъ и на неправедный судъ негодоваша. Жена же некая, злобою неправедною на тя неистовствовавшая, виновною тя представляя, дщерию своею всуе зле клялася eси, и абiе судъ Божий постиже ю: дщерь бо eя внезапу умре. Жена же, чрез то неправду и неразумiе свое познавши, со слезами многими и прощенiи тя моляше. Мы же, сiе испытанiе твое воспоминающе, взываемъ:


Радуйся, яко целомудренна сущи и никоегоже зла сотворши, хулы и руганiе безвинно претерпела eси;


Радуйся, яко Христу без вины поруганному уподобитися сподобилася eси;


Радуйся, яко мразомъ и водою студеною истязуема бывши, Бога eдинаго и Матерь Его Пречистую на помощь призывала eси;


Радуйся, яко ни eдинымъ словомъ мучителей своихъ укорила eси;


Радуйся, яко изведе Господь правду твою, яки светъ;


Радуйся, яко терпенiемъ и незлобiемъ твоимъ духъ злобы и служители eго посрамишася;


Радуйся, блаженная мати Евдокiе, за ны грешныя ко Спасу всехъ молитвеннице усердная. 





Кондакъ 5.





Боготечней звезде новосiяющей уподобися путь многотруднаго житiя твоего, Евдокiе блаженная, являя намъ како среди тьмы злобы и коварства светъ Евангелiя Христова сердце человече просвещаетъ. Ты бо воистину прежде всего Царствiя Божiя и правды Его взыскала eси, и на земли сущи, небесную песнь Богу воспевала eси: аллилуйя.





Икосъ 5.





Видя долготерпеливый Господь угодное житiе твое, Евдокiе, благоволи чрезъ тебе явити миру загробныя жизни бытiе несумненное. Три дни бо умершей ти сущей и на погребенiе несомой, во храме внезапу ожила eси, людемъ же, Бога прославившимъ, виденiя бывшая ти многiя поведала eси. Молимъ тя ныне усердно: во страшный оный часъ испытанiя по смерти нашей, заступница буди намъ, вопиющимъ ти:


Радуйся, вратами смерти промысломъ Божiимъ не удержанная; 


Радуйся, ко вразумлению живущимъ во гресехъ, о ожидающихъ тамо мытарствахъ всемъ возвещати повеленiя получившая;


Радуйся, красоту селений райскихъ зрети сподобившаяся; 


Радуйся, яко ветвь чудную благоухающую во уверенiе бывшихъ тебе откровений въ руце прiяла eси;


Радуйся, яко ангеломъ святымъ хранима, началъ и властей злобы поднебесныхъ невредимо избегла eси;


Радуйся, яко беседующимъ съ тобой о мукахъ грешниковъ и блаженстве праведниковъ къ пользе душевней яко очевидица сущи повествовала eси;


Радуйся, блаженная мати Евдокiе, за ны грешныя ко Спасу всехъ молитвеннице усердная. 





Кондакъ 6.





Проповедницей жизни нескончаемой, отъ Господа любящимъ Его уготованной, явилася eси, Евдокiе достохвальная: яко чрезъ бывшая ти откровенiя, яже во дни обмиранiя твоего получила eси, наставляла eси всехъ приходящихъ къ тебе отъ злобы и греховъ сохранятися, ко Господу любовь и молитву усердную имети, и милостыню обильно творити. Людiе же мнози, тобою вразумляеми, научахуся пети eдиному Подателю жизни и воскресенiя Богу песнь: аллилуйя.





Икосъ 6.





Возсiя среди ночи безбожiя во стране нашей светлое житiе твое, Евдокiе Богомъ умудренная, подобяся бо древнимъ подвижникомъ, подвигъ молчанiя на себе подъемши, темъ душу свою къ Богу eдиному устремляти добре возжелала eси. Темже не токмо словеса, но и молчанiе твое зрящимъ тя душевную пользу подаваше, мы же о семъ дивящеся, взываемъ ти:


Радуйся, яко проповедию о Христе Спасителе нашемъ апостоламъ уподобилася eси;


Радуйся, яко среди тьмы богоборчества аки светильникъ духовный показалася eси;


Радуйся, яко не отъ суетныя человеческiе мудрости, но отъ словесъ Евангельскихъ приходящихъ къ тебе назидала eси; 


Радуйся, яко въ подвизе молчанiя потрудившеся, многъ плодъ духовный стяжала eси;


Радуйся, блага мира сего аки тленная и суетная презревшая;


Радуйся, славы скоропреходящiя отъ человекъ не искавшая; 


Радуйся, блаженная мати Евдокiе, за ны грешныя ко Спасу всехъ молитвеннице усердная.





Кондaкъ 7.





Хотяй всемъ человекомъ спастися и въ познанiе истины прiити, Христосъ, истинный Богъ нашъ, усмотри промышленiемъ Своимъ коемуждо путь спасенiя удобовосходный. Ты убо, блаженная Евдокiе, гласъ Его, тя призывающий, душевными ушесы услышала eси, и Тому eдиному всею душею прилепилася eси. Сего ради со всеми святыми поеши ныне во обителехъ небесныхъ песнь победную: аллилуйя.





Икосъ  7.





Новую благодать показа всехъ Творец и Владыка на тебе, Евдокiе богоугодная: свидетельствоваху бо людiе мнози, къ тебе приходящiи, яко не бе въ тебе жестокости гневливыя, ниже учительства надменного, плодами бо Духа Святого украшена была eси, отъ них же суть: любы, радость, миръ, долготерпенiе, благость, милосердiе, вера, кротость, воздержанiе, плоть же свою со страстьми и похотьми терпенiемъ скорбей и болезней безъ роптанiя распинала eси. Сего ради ныне прiими отъ насъ похвалы сiя: 


Радуйся, вжиганiемъ лампадъ и свещей предъ честными образами Христа, Богородицы и святыхъ угодниковъ добре техъ почитавшая; 


Радуйся, душу свою аки лампаду нерукотворную предъ светлосiяннымъ ликомъ Хрисовымъ неугасимо возжегшая;


Радуйся, житiе вне святости и веры православные, адомъ кромешнымъ и усыпленiемъ греховнымъ именовавшая; 


Радуйся, за сiе ко святыне Божiей благоговенiе и любовь, освященiя и просвещенiя отъ Него сподобившаяся; 


Радуйся, въ мире многогрешномъ и многоскорбномъ тихости  и благости небесной кротко сiявшая;


Радуйся, яко въ шествiи путемъ узкимъ спасительнымъ многимъ людемъ православнымъ помошницею явилася eси; 


Радуйся, блаженная мати Евдокiе, за ны грешныя ко Спасу всехъ молитвеннице усердная.





Кондакъ 8.





Странники и пришельцы eсмы на земли, по глаголу апостола: не имамы зде пребывающего града, но грядущего Небесного Iерусалима взыскуемъ, идеже отретъ Хрисосъ Богъ всякую слезу отъ очей избранныхъ Своихъ. Зде же убо на земли намъ сущимъ различны дарованiя коемуждо противу силы eго, Небесный Домувладыка подаде рабомъ Своимъ, да прославляемъ eго выну въ душахъ и телесехъ нашихъ. Тако и ты, блаженная Евдокiе, таланта своего въ земли нераденiя и лености не сокрыла eси, но въ терпенiи мноземъ, смиренiи нелицемернемъ и любви теплейшей, сторицею души твоея красоту умножила eси, поя eдиному спасенiя нашего Виновнику достойную песнь: аллилуйя.





Икосъ 8.





Всею душею, всею крепостию и всемъ помышленiемъ твоимъ Бога Всевышняго по заповеди Его возлюбивши, и сама отъ Него возлюблена была eси, Евдокiе богоизбранная: Той бо, зря многоскорбное и терпеливное въ дольнемъ мире семъ житiе, горними виденiи тя утешаше. Видеша бо иногда живущiи съ тобою въ келiи твоей въ нощи аки светъ небесный сiяющий, слышаху же и гласи молитвеннiи, службу Господню чтущiи и поющiи. Тя убо, блаженная мати, ныне не яко въ зерцале, но лицемъ къ лицу славу Господню зрящую восхваляюще, вопiемъ сице:


Радуйся, суетному стяжательству благъ и удовольствий земныхъ не прилепившаяся;


Радуйся, къ молитвенному славословию Творца всяческихъ отъ юности себе добре приобучившая;


Радуйся, воинствамъ небесныхъ силъ въ семъ усердно поревновавшая; 


Радуйся, eже на земли съ неземными лики Спасителя своего Христа Бога прославлявшая; 


Радуйся, Евангелiе святое и все Писанiе Божественное зело возлюбившая, и въ житiи твоемъ, eлико мощно ти бе, воплотившая; 


Радуйся, о временах тяжкихъ, греховъ ради нашихъ на землю нашу грядущихъ, предвозвестившая; 


Радуйся, блаженная мати Евдокiе, за ны грешныя ко Спасу всехъ молитвеннице усердная.





Кондак 9.





Всяческiя радости и благодаренiя исполняхуся людiе, помощь многоразлiяную молитвами твоими прiемлющiи, ибо прозренiя даръ обиленъ въ тебе явися: сего ради нецiи обличаемiи тобою отъ греховныя жизни отвращахуся, друзiи же въ недоуменныхъ обстоянiяхъ суще добръ советъ и наставленiя отъ тебе прiимаху, вси же купно вопiяху Богу, дивному во святыхъ Своихъ,  хвалебную песнь: аллилуйя.





Икос 9.


Витийствуютъ мнози о многообразныхъ явныхъ, паче же и сокровенныхъ реченiяхъ твоихъ, яже Премудростiю Божiею просвещаема, ко людемъ вещала eси, Евдокiе. Не о своей си корысти, но о спасенiи душъ человеческихъ попеченiе твое бысть, eгда приходящимъ къ тебе возвещала eси, како во благо пути житiя твоего исправляти подобаетъ. Сего ради и мы, о пути спасенiя недоумеющiи и сомненiи многими колеблемiи, вразумленiя отъ тебе ищуще, взываемъ:


Радуйся, Евдокiе блаженная, яко светъ Христовъ душу твою просветилъ есть; 


Радуйся, яко Духъ Божий благий на землю праву наставилъ тя есть; 


Радуйся, яко на земли живущи, о небесныхъ помышляла eси;


Радуйся, яко во плоти смертней сущи, о жизни духовней и вечней неусыпно пеклася eси;


Радуйся, неправду сокровенную яве обличавшая;


Радуйся, обличаемыхъ тобою души отчаянныя на путь спасительный наставлявшая; 


Радуйся, блаженная мати Евдокiе, за ны грешныя ко Спасу всехъ молитвеннице усердная.





Кондакъ 10.





Спасти хотя душу твою, чистоту девства твоего отъ юности соблюдала eси, угоднице Божiя Евдокiе, ты бо среди соблазновъ мира живущи, аки въ пустыне неблазненна пребывала eси, во внутренней клети сердечней затворяяся  и Отцу Небесному вопiя: аллилуйя.





Икос 10.





Стена крепкая обидимымъ eсть молитва праведныя поспешествуема: сице и ты, блаженная Евдокiе, девицамъ некiимъ, за веру Христову отъ злыхъ человекъ утесняемымъ, помощница скорая явилася eси. Ты бо Богу, eдиному прибежищу и защитнику нашему о нихъ крепце моляся, во утешенiе имъ рекла eси: рцыте приставнику вашему, яко въ сосуде eго eлей оскуде зело. И абiе сокровенный глаголъ сей совершися: приставникъ бо оный, обиды девицамъ творивший, вскоре званiя своего лишенъ бысть. Избавленнiи же девицы оныя, въ веселiи Бога своего прославляху, и тя, молитвенницу свою, воспеваху глаголюще: 


Радуйся, Евдокiе блаженная, не въ силе констей и не во острiе меча, но въ Бозе eдиномъ упованiе полагавшая; 


Радуйся, не своихъ ради обидъ отмщенiя искавшая, но за немощныхъ и беззащитныхъ Бога молившая, и праведный суд Его надъ обидящими яве узревшая;  


Радуйся, красоту дома Божiя возлюбившая; 


Радуйся, убогое жилище твое непрестанными молитвами и псалмопенiями Небеси уподобившая; 


Радуйся, неведомыя судьбы воиновъ, во брани пропавшихъ, скорящимъ сродникомъ ихъ во утешенiе открывавшая; 


Радуйся, не о злате или сребре, но о душахъ, аки о сокровище многоценномъ вельми радевшая;


Радуйся, блаженная мати Евдокiе, за ны грешныя ко Спасу всехъ молитвеннице усердная.





Кондакъ 11.





Пенiе благодарственное воспоимъ ныне благотворителю Христу Iисусу, дивному во святыхъ Своихъ: Той бо угоднице Своей Евдокiи дарова благодать душевные и телесныя недуги врачевати. Тако и Василию некоему, во изступленiи иконы святыя изъ дому своего сожжению предавшему и чрезъ то болезни лютой подпадшему, последи же раскаявшемуся, исцеленiе у Христа Владыки испросила eси, да вразумленъ бывъ, не погибнетъ, но со всеми спасемыми воспоетъ: аллилуйя.





Икосъ 11.





Светъ Христовъ, всякого человека грядущего въ миръ просвещающий, озари умъ и сердце твое, Евдокiе благохвальная: оледеневшимъ бо въ суете мира сего сердцамъ теплоту словесъ eваангельскихъ являла eси, враждующихъ примиряла eси, во озлобленные души примиренiе влагала eси. Темже тебе, во всякой нужде духовной скорой помощнице нашей, сице глаголемъ:


Радуйся, отъ духовъ злобы стужаемымъ молитвою теплую помощь подававшая;   


Радуйся, приходящимъ къ тебе прикровенными словесы душевныя ихъ недуги открывавшая; 


Радуйся, яко во обличенiяхъ твоихъ мнози великую пользу душевную обретаху;


Радуйся, грядущiя напасти и беды людемъ открывавшая, да eгда совершатся, волю Божию о семъ разумеютъ и отчаянiя избегнутъ; 


Радуйся, святыхъ угодниковъ Божiихъ въ нуждахъ различныхъ призывати насъ научающая;


Радуйся, къ ближнимъ своимъ состраданiе и любовь имети примеромъ своимъ насъ наставляющая; 


Радуйся, блаженная мати Евдокiе, за ны грешныя ко Спасу всехъ молитвеннице усердная.





Кондак 12.





Благодать Божiя явися спасительная всемъ человекомъ, Христа распятаго ведущимъ и воскресенiе Его славящимъ. Несть бо иного имени подъ небесемъ, имже спастися возможемъ, разве сладчайшего имени Iисусова, eмуже ты, блаженная Евдокiе, во вся дни живота своего съ верою взывала eси: аллилуйя.





Икос 12.





Песнь победную ада и смерти победителю взывающе, гласъ Его услышимъ, глаголющий: будь веренъ до смерти, и венецъ жизни нескончаемой дамъ ти. Темже ныне прославимъ угодницу Христову Евдокию блаженную, жизнь свою отъ юности въ руце Его предавшую и до последнего издыханiя своего никакоже отъ Него отступившую. Сего ради вемы, яко пресветлымъ венцемъ венча тя, Евдокiе, Христосъ Господь, и дарова тя молитвенницу и заступницу намъ, въ юдоли земной пребывающимъ. Темже прiими отъ насъ убогихъ сiя похвалы:


Радуйся, веру несумненную даже до конца сохранившая;


Радуйся, надежду на милосердiе Божiе всегда имевшая и въ той никогдаже посрамившаяся; 


Радуйся, любовь теплую къ Богу истинному не словомъ токмо, но житiемъ непорочнымъ показавшая; 


Радуйся, любовь нелицемерную и расположенiе доброе къ людемъ, по образу Божию созданнымъ, всегда имевшая; 


Радуйся, яко не ближнимъ токмо, но и врагомъ своимъ всегда благое творити и желати научаеши насъ;


Радуйся, яко не стяжанiя земная, но Царствiя Божiя и правды Его всегда искати наставляеши насъ; 


Радуйся, блаженная мати Евдокiе, за ны грешныя ко Спасу всехъ молитвеннице усердная.





Кондакъ 13.





О, честная и блаженная угоднице Христова Евдокiе прехвальная! Прiими отъ насъ многогрешныхъ убогое сiе похваленiе и, предстоя страшному престолу Владыки и Господа нашего Iисуса Христа, пролей теплую твою молитву и о насъ, тьмою злобы и страстей содержимыхъ, и во всякой нужде душевной и житейской буди помощница скорая и милостивая намъ, вопиющимъ Спасителю Богу песнь: аллилуйя.

Молитва ко святей угоднице Божiей


 блаженной Евдокiи  Чудиновской.





О, святая и достохвальная угоднице Божiя Евдокiе, трудами и болезньми многими Богу угодившая, молитвами и добродетельми Имя Его на земли прославившая! Молимъ тя мы ныне, сродницы твои суще: исходатайствуй у Владыки долготерпеливого Всемилостивого Господа нашего Iисуса Христа всемъ вся ко спасению полезная, народамъ отечества нашего миръ и къ познанию Бога истиннаго разумъ светлый, земли Российстей отъ нашествiя супостатъ крепкое защищенiе, правителемъ мудрость и къ народу своему любовь имети, больнымъ исцеленiе, плененнымъ свобожденiе, отъ глада и земли трясенiя сохраненiе, всемъ же намъ другъ ко другу любовь, яко да не именемъ токмо, но и самымъ деломъ христiаны явимся, и въ мире добродетельное поживемъ житiе во всякомъ благочестiи и чистоте.


О, молитвеннице наша теплая, блаженная Евдокiе! Ты на земли живущи никогоже возненавидела eси, но и ко врагомъ своимъ милостива была eси, ныне во Царствiи Отца нашего на небеси водворяяся и неизреченныя любви и благодати Его наслаждаяся, не забуди насъ, убогихъ и немощныхъ, твоея помощи и утешенiя просящихъ! Еще мало и погибнемъ до конца, злымъ обычаемъ аки цепами крепкими оковани суще, и отъ вселукавого врага аки приставника лютого зело стужаеми. Сего ради призри милостивно, и бедами содержимымъ намъ руку помощи простри. На всякий день мысль благу доброе творити влагай въ сердца наши. Научи насъ молитве теплой сердечной, терпению безъ роптанiя и смирению нелицемерному. Паче же даруй намъ любовь истинную христiанскую, да eю руководими, вся заповеди Христовы легце исполняти навыкнемъ, и въ Немъ вси eдино будемъ, и невечернего дня Царствiя Его достигнемъ, въ веселiи души очищенныя прославляя Отца и Сына и Святаго Духа, Единаго въ Троице Святей славимого Бога во веки вековъ. 


Аминь.








Величаемъ тя, святая блаженная мати наша Евдокiе, и чтимъ святую память твою, ты бо молиши о насъ Христа Бога нашего.








(Известно да будетъ, что по чинопоследованию церковному, следуетъ читать акафистъ следующимъ порядкомъ:


-Молитвами святыхъ отецъ нашихъ, Господи Iисусе Христе Боже нашъ, помилуй насъ.


-Царю Небесный, Трисвятое по Отче наш, 


-Тропарь бл. Евдокiи и богородиченъ во гласъ тропаря, 


-Канонъ общий преподобнымъ женамъ (см. Общую Минею), 


-По 6-й песни канона: кондакъ и икосъ бл. Евдокiи, 


-Акафистъ, 


-Окончанiе канона и Достойно eсть.)





